
Inatsisartut Suleriaasianni § 36, imm. 1 innersuussutigalugu Naalakkersuisunut allakkatigut 
akisassanngorlugit apeqqut imaattut matumuuna saqqummiuppakka: 
 
Naalakkersuisunut apeqqut: 
 

• Maamorilimmi aatsitassarsiorneq nunatsinnut qanoq aningaasatigut isertitsissutaasimava ? 
aamma Danmark-ip qanoq isertitaqaatigisimavaa qanorlu annertutigisunik ? 

• Maannakkut Nalunami kulti-siorneq aamma Seqinnersuusaami aatsitassarsiorneq, kiisalu 
Qeqertarsuatsiaat eqqaani rubin-it qanoq nunatsinnut aningaasanik amerlatigisunik 
isertitsissutaappat ?  

• ukiuni tulliuttuni qanoq tamakku ilanngullugit aatsitassarsiornikkut ataatsimut tamaat 
eqqarsaatigalugu isertitsissutigineqarnissaat naatsorsuutigineqarpat ?  

 
Tunngavilersuut: 
 
Nalunngilarput nunarput aatsitassarsiornikkut misissuinerit maannamut ingerlanneqartut 
eqqarsaatigalugit tamatsinnut isumalluarnartunik  tusagassiuutitigut tusarlerneqartarluta. Tamanna 
assut Kattusseqatigiit Partiianiit nuannaarutigisarparput aamma misissuisarnerit tapersersoqaangut. 
 
Taamaammat aamma soqutingaarput, siunissami aatsitassarsiornikkut aningaasat 
pissarsiarineqarsinnaajumaartussat maannamut qanoq missingerneqarsimasut paasissallugit. 
 
Aamma soqutingaarput aatitassarsiornermik ingerlatat ingerlataasimasullu nunatsinnut 
aningaasatigut qanoq sunniuteqarnersut paasissallungit. 
 


